
Listë faktesh për “Fondin e ambasadorit për mbrojtje të kulturës” 

Fondi i ambasadorit për mbrojtje të kulturës u themelua në vitin 2001 nga Kongresi i SHBA-ve. Ky fond është programi i 
vetëm që siguron ndihmë përmes granteve të drejtpërdrejta për projekte për mbrojtje të kulturës në shtetet në zhvillim.  

Që nga themelimi i tij, ky Fond ka demonstruar respektin e Amerikës për trashëgiminë e botës duke ndihmuar mbi 640 
projekte për mbrojtje të kulturës në më tepër se 100 shtete. Kjo arritje paraqet kontribut në shumë prej $ 26 milion drejt 
mbrojtjes dhe ruajtjes së trashëgimisë kulturore në tërë botën. Fondi ka për qëllim të ndihmojë shtetet në mbrojtjen dhe 
mirëmbajtjen e loakliteteve kulturore dhe të demonstrojë që Shtetet e Bashkuara të Amerikës vlerësojnë kontributet e 
kulturave të ndryshme në tërë botën, si pjesë e trashëgimisë sonë të përbashkët.  

Ambasada e SHBA-ve ka qenë tejet e suksesshme në ndarjen e granteve nën Fondin e ambasadorit për mbrojtje të kulturës. 
Më poshtë janë dhënë projektet që janë përkrahur deri më tani nga Fondi:  

2001 ( $14.000) – Ruajtje dhe restaurim i objektit publik Stoa, që daton nga shekulli i 4 para erës sonë, në qytetin antik dhe 
njëherësh lokalitet arkeologjik Vardarski Rid në afërsi të Gjevgjelisë.  

2003 ($ 15.000) – Gërmime arkeologjike të Forumit Romak në Stobi. Qyteti i Stobit, që gjendet në Luginën e Vardarit, ka 
rrënjët e veta që nga Periudha Arkaike dhe në periudhën nga shekulli 1 deri në shek. 6 u shndërrua në një qytet të 
suksesshëm dhe përparimtar.  

2004 ($ 30.000) – Ruajtje dhe restaurim të Kishës Sveti Spas (Shpëtimtari i shenjtë) në Shkup. Fondi i ambasadorit ndihmoi 
restaurimin e nevojshëm të kulmit dhe mureve të kishës, një nga monumentet më të rëndësishme dhe më të vizituara 
kulturore dhe historike të Maqedonisë. Projekti i restaurimit u zbatua në bashkëfinancim me Minisitrinë e kulturës.  

2005 ($ 35.600) -  Ruajtje dhe modifikim i banjës turke (Hamam) në Galeri kombëtare të Tetovës. Nën sundimin Otoman në 
Maqedoni, banjot turke, siç është Hamami i Tetovës, kanë qenë një nga llojet kryesore të objekteve publike në qytete dhe 
qyteza, së bashku me xhamitë, hanet dhe bezistenët (tregjet e mbyllura). Ky lokalitet në Tetovë është një dëshmi e 
rëndësishme e jetës urbane islame dhe otomane. Galeria është hapsira e parë publike e dedikuar për ekspozita artistike dhe 
kulturore në Tetovë. Projekti u zbatua në bashkëfinancim me Ministrinë e kulturës.  

2006 ($ 26.785) – Ruajtje e Observatorit megalitik Kokino. Projekt tre-fazësh, përfshirë përpilimin e planit të parë në vend 
për menaxhim të lokalitetit, hulumtim astronomik, ruajtje të artefakteve.  

2007 ($ 24.000) -  Ruajtje të dorëshkrimeve të vjetra sllave dhe greke nga shekulli 9-10 në Ohër.   

2008 ($ 54.490) -  Restaurim i Galerisë kombëtare Hamami i Daut Pashës. Fondi i ambasadorit ndihmoi restaurimin e 
nevojshëm të sistemit të kullimit dhe të mureve të Hamamit, një nga monumentet më të rëndësishme dhe më të vizituara 
kulturore dhe historike të Maqedonisë, ku ruhen disa prej ikonave më të vlefshme në vend, që datojnë nga shekulli 14 deri 
në shekullin 20.  

2009 ($ 650.000) -  Përmes Programit për grante të mëdha të fondit të ambasadorit për mbrojtje të kulturës, ky projekt do të 
ndihmojë restaurimin e Kishës Sveta Bogorodica Perivlepta në Ohër, Maqedoni dhe afresket e saj.  

2010 ($ 72.600) -  Ruajtje e afreskeve të hershme krishtere të Bazilikës episkopale në Stobi.  

Zyra e Ambasadës Amerikane për marrëdhënie me publikun gëzon një kontakt të afërt me Drejtorinë për mbrojtje të 
trashëgimisë kulturore në kuadër të Ministrisë së kulturës. Drejtori i këtij institucioni, z. Pasko Kuzman, dhe ndihmësja e tij 
Kristina Biçeva, janë personat tonë kryesor për kontakt dhe bashkëpunim. Për ambasadorin Philip Reeker ka paraqitur 
kënaqësi të veçantë, por edhe prioritet, përkrahja e ruajtjes së kësaj pasurie në bashkëpunim me Ministrinë e kulturës, në 
dobi të gjeneratave të ardhshme.  


